ÚTSKRIFT ÚR FUNDAGERÐABÓK

FRÆÐSLURÁÐS HÚNAÞINGS VESTRA

93. Fundur.


Þriðjudaginn 8. maí 2007 kl. 15:00 kom fræðsluráð Húnaþings vestra saman til 93. fundar í fundarsal Félagsheimilisins á Hvammstanga. Mæting samkvæmt undirskriftum.

Dagskrá:

1. Málefni grunnskóla.

a) Tillaga skólastjóra um staðsetningu árganga.

b) Skóladagatal 2007-2008.

c) Starfslýsing  deildarstjóra sérkennslu.
d) Starfsmannamál.

e) Útboðsgögn v/skólaaksturs.

2. Önnur mál.

Afgreiðslur:

1.a)
Framlögð tillaga skólastjóra þar sem lagt er til að frá og með skólabyrjun haustið 2007 verði 1. – 4. bekk grunnskólans kennt á Hvammstanga en 5. – 10. bekk kennt á Laugarbakka. Farið var yfir forsendur tillögunnar og ítarlega rætt um þær mögulegu breytingar sem hún hefur í för með sér gagnvart skóla og tómstundastarfi nemenda svo og aðra þætti er snerta m.a. fjárhagsáætlun, skólaakstur, síðdegisgæslu, morgun- og síðdegishressingu o.fl. Fræðsluráð mælir með því við sveitarstjórn að tillaga skólastjóra um breytingu á staðsetningu árganga verði samþykkt. Fræðsluráð er sammála um að fyrir þessari breytingu séu bæði fagleg og fjárhagsleg rök m.v. núverandi aðstæður en leggur þó áherslu á að þessi aðgerð megi ekki seinka áformum um að öllu skólastarfi verði komið fyrir á einn stað.

b)
Skólastjóri lagði fram drög að endurskoðuðu skóladagatali fyrir skólaárið 2007-2008. Fræðsluráð samþykkir framlagt skóladagatal.

c)
Skólastjóri lagði fram drög að breyttri starfslýsingu fyrir deildarstjóra sérkennslu. Megin breytingin er sú að deildarstjórinn annist sérfræðistörf í leikskóla sem nemi 20% starfshlutfalli og í grunnskóla sem nemi 50% starfshlutfalli og annist kennslu í grunnskóla í 30% starfshlutfalli. Fræðsluráð gerir ekki athugasemdir við starfslýsinguna.
d)
Starfsmannamál.

-Framlögð tillaga skólastjóra um að staða deildarstjóra unglingastigs verði lögð niður frá og með næsta skólaári. Fræðsluráð samþykkir tillöguna fyrir sitt leyti. 
-Skólastjóri lagði fram tillögu um að Magnús Eðvaldsson og Sigurður Þór Ágústsson verði fastráðnir kennarar við grunnskólann frá og með næsta skólaári. Skólastjóri lagði jafnframt til að Ellen Mörk Björnsdóttir verði lausráðin kennari við skólann á næsta skólaári. Fræðsluráð samþykkir tillögur skólastjóra fyrir sitt leyti. Magnús Eðvaldsson vék af fundi við umræðu og afgr. þessa dagskrárliðar.
-Skólastjóri mun auglýsa eftir kennara fyrir næsta skólaár í 50% starfshlutfall. Fyrir liggur að Sigurbjörg Jóhannesdóttir grunnskólakennari sem var í tímabundnu leyfi hefur sagt stöðu sinni við skólann lausri. Þá hefur Ingibjörg Þórarinsdóttir skólaliði sagt upp störfum. Fræðsluráð þakkar þeim einstaklingum sem eru að láta af störfum fyrir vel unnin störf í þágu grunnskólans á liðnum árum.

e)
Skólastjóri lagði fram til kynningar drög að útboðsgögnum fyrir skólaakstur fyrir skólaárinu 2007/2008 – 2010/2011.  Fræðsluráð gerir ekki athugasemdir við framlögð gögn.

2.
Önnur mál. Skólastjóri kynnti viðmiðunarstundaskrá grunnskólans 2007-2008 en þar er gerð grein fyrir skiptingu kennslustunda á einstakar námsgreinar.

Fundargerð upplesin og samþykkt. Fundi slitið kl. 17:30.

